
Қазақстан Республикасы Ауыл шаруашылығы министрлігі бұдан әрі – 
Министрлік) жоғарыда көрсетілген хатпен жолдаған сауалдарынызды 
қарастырып, келесіні хабарлайды.

1. Шаруалар үшін техника алуға қарастырылған мемлекеттік 
субсидиялаудың деңгейін 25%-дан 50%-ға дейін көтеруді, лизингке берілетін 
техникаларға алдын-ала төлемдер көлемін 25%-дан 10%-ға дейін төмендетіп, 
мерзімін 10 жылға дейін ұзартуды және белгіленген жылдардың бюджеттінде 
субсидияға қажетті қаражаттың  нақты көлемін қарастыратын сауалға 
қатысты

Техникалық қайта жарақтандыру деңгейін арттыру үшін ауыл 
шаруашылығы еңбеккерлеріне ауыл шаруашылығы техникасын сатып алудың 
қаржылық қолжетімділігін қамтамасыз ету қажет.

Аталған міндетті Министрлік:
1) инвестициялық субсидиялау бағдарламасы шеңберінде АӨК 

субъектілері сатып алған ауыл шаруашылығы техникасы құнының бір бөлігін 
өтеу арқылы іске асырады.

Инвестициялық субсидиялау бағдарламасында сатып алынған техника 
құнының 25%-ын өтеу көзделген. Ауыл шаруашылығы өндірісі үшін қажетті 
техниканың барлық спектрі субсидиялауға жатады.

Бұл ретте облыс әкімдіктеріне жергілікті бюджет қаражаты есебінен 
субсидия нормативін 35% - ға дейін ұлғайту құқығы берілген.

Осы бағдарлама бойынша бюджет қаражатының шектеулігін, сондай-ақ 
ауыл шаруашылығы техникасының негізгі көлемін шаруалар лизинг арқылы 
сатып алатындығын ескере отырып, субсидия нормативінің деңгейі 25%-ы 
бірінші кезекте фермерлерде бастапқы жарнаның болмауы мәселесін шешу үшін 
анықталды. 

Қазіргі уақытта инвестициялық субсидияны лизингтік компаниялар 
бастапқы жарна ретінде қабылдайды, ал техниканың өзі кепіл ретінде әрекет 
етеді. 

Бюджет шектеулілігі салдарынан инвестициялық субсидия нормативінің 
25%-дан 50%-ға дейін артуы өтініш берушілердің санын азайтады және тиісінше 
АӨК-ні техникалық жарақтандыру деңгейіне әсер етеді.

Ресей Федерациясында әрі қарай ауыл шаруашылығы техникасын ауыл 
шаруашылығы еңбеккерлеріне арзандатылған құнмен өткізетін ауыл 
шаруашылығы техникасының ресейлік өндірушілерін федералдық бюджеттен 
субсидиялаудың белгіленген айта кету керек. Бұл ретте РФ-дағы субсидия 
нормативі ауыл шаруашылығы техникасының бағасынан 15-тен 30%-ға дейінді 
(Қиыр Шығыс өңірлері үшін) құрайды.

Бұдан басқа, Министрлік ауыл шаруашылығы техникасының 
кредиттері/лизингі бойынша сыйақы мөлшерлемесін субсидиялау 
бағдарламасын іске асыруда. 

Бағдарлама субсидиялау арқылы ауыл шаруашылығы техникасы мен 
жабдықтарының кредиттері мен лизингі бойынша мөлшерлемені 10%-ға 
төмендетуді көздейді. Бұл фермерге кредиттік жүктемені төмендетуге мүмкіндік 
береді және тиісінше қазіргі жағдайда лизингтік компаниялардың пайыздық 
мөлшерлемелерінің қымбат болуы кезінде қазіргі заманғы техникаға 
қолжетімділікті қамтамасыз етеді.

Сонымен қатар, Министрлік облыс әкімдіктерімен бірлесіп, 
инвестициялық субсидиялау бағдарламасының жекелеген басым бағыттары 
бойынша субсидия нормативін ұлғайту мәселесін пысықтауда.

Сонымен, АӨК субъектілерінің кооперациясын дамыту мақсатында 
Инвестициялық салымдар кезінде агроөнеркәсіптік кешен субъектісі шеккен 
шығыстардың бір бөлігін өтеу бойынша субсидиялау қағидаларында ауыл 
шаруашылығы кооперативтері мен дайындау ұйымдары үшін ауыл 
шаруашылығы техникасы мен жабдықтарын сатып алу кезінде жергілікті 
бюджет қаражаты есебінен субсидия нормативін 50%-ға дейін ұлғайту 
мүмкіндігі бөлігіне өзгерістер мен толықтырулар енгізілуде.

«ҚазАгро» Ұлттық басқарушы холдингі» АҚ-ның еншілес компаниясы 
«ҚазАгроҚаржы» АҚ ұсынатын лизингтің стандартты шарттары лизинг 
нысанасының құнынан 15%-дан кем емес аванстық төлем мөлшері бар                7 
жылдан 10 жылға дейінгі лизинг мерзімімен ауыл шаруашылығы және арнайы 
техника лизингін қамтиды. Бұл ретте, лизинг алушылар үшін 1 жылға дейінгі 
мерзімге негізгі борышты және сыйақыны өтеудің жеңілдікті кезеңі көзделген.

Қаржыландырудың стандартты шарттарынан басқа, «ҚазАгроҚаржы» АҚ 
ауыл шаруашылығы техникасы мен арнайы техниканы лизингке бастапқы 
жарнасыз және қамтамасыз етусіз немесе лизинг мерзімі 10 жылға дейін        10%-
дан бастап бастапқы жарнасыз алуға мүмкіндік беретін «Сенімді фермер», 
«Егінжай», «Өз жем-шөбіміз» атты арнайы қаржыландыру бағдарламаларын іске 
асыруда.

«ҚазАгроҚаржы» АҚ-ның 2014 жылдан бастап Республикалық бюджеттен 
капиталдандырылмағанын айта кету керек. Лизинг бағдарламаларын 
қаржыландыруды «ҚазАгроҚаржы» АҚ қолданыстағы қаржы лизингі шарттары 
бойынша түсетін төлемдер есебінен қалыптастырылатын қарыз қаражаты және 
меншікті қаражат есебінен жүзеге асырады.

Барлық бағдарламалар бойынша лизинг мерзімдерін тиісті негіздемесіз 
ұзарту компания қаражатының айналымдылығын азайтуға, қайтарымды 
қаражаттың жыл сайынғы көлемін азайтуға алып келеді және тиісінше осы 
қаражатты жаңа ауыл шаруашылығы техникасын сатып алуға қайта 
инвестициялаудың жыл сайынғы көлемін азайтады. 

Тиісті негіздемесіз аванстық төлем мөлшерін қысқарту «ҚазАгроҚаржы» 
АҚ-ның кредиттік тәуекелдерін арттырады. Бұл сондай-ақ ауыл шаруашылығы 
техникасының бір бірлігін сатып алуға арналған қаржыландыру сомасының 
орташа мөлшерін арттырады, бұл қорландырудың қолжетімді көздерінің 
жетіспеуі жағдайында «ҚазАгроҚаржы» АҚ сатып алатын ауыл шаруашылығы 
техникасының жалпы санының төмендеуіне және соның салдарынан 
республикадағы машина-трактор паркінің жаңарту қарқынының төмендеуіне 
алып келуі мүмкін.

Ауыл шаруашылығы техникасының лизинг бағдарламалары бойынша 
қолданыстағы шарттар лизинг жағдайында ауыл шаруашылығы техникасын 
сатып алуда АШТӨ мүдделері мен «Қазагроқаржы» АҚ-ның қаржы ұйымы және 
ауыл шаруашылығын техникалық жаңғыртуды дамыту институты ретіндегі 
міндеттері арасындағы тепе-теңдікті қамтамасыз етеді.

2. Қант қызылшасын өндіру технологиясына арнаулы 
ауылшаруашылық техникаларымен толық жарақтандыруды және аталмыш 
техникаларды субсидиялау ережесіне атаулы өзгерістер енгізіліуін көздейтін 
сауалға қатысты

Инвестициялық субсидиялауды іске асыру бағдарламасы шеңберінде №1 
«Ауыл шаруашылығы техникасын сатып алу» жобалық паспорт бойынша ауыл 
шаруашылығы техникасының (25%) барлық тізбесі, оның ішінде қант 
қызылшасын өндіретін мамандандырылған (комбайндар, дән сепкіштер) 
техникалар субсидияланады.

Бұл ретте, аталған паспорт қажет болған жағдайда (әкімдіктердің, АӨК 
саласындағы қоғамдық ұйымдардың және басқалардың өтініштері бойынша) 
өзектендіріледі және толықтырылады.

Осыған байланысты, қант қызылшасын өсіруге арналған ауыл 
шаруашылығы техникасының жеке паспортын әзірлеу орынсыз деп 
пайымдаймыз.

Алматы облысында негізінен қызылша егетін өңірде қызылша саласын 
дамыту мақсатында 2012 жылдан бастап 2019 жыл аралығында 28 сервистік-
дайындау орталығы (бұдан әрі – СДО) құрылды, оларды қалыптастыруға жалпы 
сомасы 6,5 млрд.теңгеге 617 бірлік ауыл шаруашылығы техникасы сатып 
алынды.

3. Техникалық қызмет ұйымдастыру мәселелері сан-алуан, жерге, 
климатқа және жергілікті жағдайларға бейімделмеген көп маркалы 
импорталған техникаларға мемлекет тарапынан тиісті техникалық және 
технологиялық бақылауды қарастыратын сауалға қатысты

Қазіргі уақытта, ЕАЭО-ға кіретін елдердің аумақтарында ауыл 
шаруашылығы техникасына қатысты «Ауыл шаруашылығы және орман 
шаруашылығы тракторлары мен олардың тіркемелерінің қауіпсіздігі туралы» 
және «Машиналар мен жабдықтардың қауіпсіздігі туралы» техникалық 
регламенттер (бұдан әрі – Техрегламент) қолданыста. 

Техрегламент адам өмірін немесе денсаулығын, мүлікті, қоршаған ортаны, 
жануарлардың өмірі мен саулығын қорғау, тұтынушыларды жаңылыстыратын 
іс-әрекеттердің алдын алу мақсатында пайдалану, сақтау, тасымалдау, өткізу 
және кәдеге жарату кезінде ауыл шаруашылығы машиналарының қауіпсіздігіне 
қойылатын қажетті талаптарды белгілейді.

Техрегламентте көрсетілген бойынша ауыл шаруашылығы машиналары 
мен тракторларына қойылатын қауіпсіздік талаптар тізбесі мемлекетаралық 
стандарттардың және БҰҰ ЕЭК халықаралық қағидалардың талаптары негізінде 
белгіленеді. 

Техрегламентте көрсетілген техниканың барлық тізбесін ЕАЭО елдеріне 
әкелген кезде акредиттелген зертхана міндетті түрде сертификаттайды.

Аталған талаптарды бақылау үшін Еуразиялық экономикалық комиссия 
алқасының 2018 жылғы 16 қаңтардағы № 6 және 2016 жылғы 12 сәуірдегі № 30 
шешімдерінде Техрегламенттің талаптарына сәйкестігін бағалау туралы 
құжатты міндетті түрде ұсына отырып, кедендік декларацияны беру көзделген.

Қолданыстағы заңнамаға сәйкес Министрлікте Техрегламенттің 
талаптарына бақылау жасау құзыреті жоқ.

4. Республикамыздағы ғалымдар мен конструкторлардың күш-жігерін 
біріктіре отырып, бәсекеге қабілетті жаңа ауылшаруашылық техникасын 
жасауға және елімізде қосалқы шаруашылықтар үшін қолжетімді шөп ору, 
жер жырту және өңдеу кіші техникаларын, комбайндар мен тракторларға 
қажетті  қосалқы бөлшектерді шығаруды ынталандыратын сауалға қатысты

Ауыл шаруашылығы машиналарын жасауды дамыту, оның ішінде ауыл 
шаруашылығы машиналарын жасау субъектілерін құру мәселесі Қазақстан 
Республикасы Индустрия және инфрақұрылымдық даму министрлігінің (бұдан 
әрі – ИИДМ) құзыретіне енеді.

Отандық ауыл шаруашылығы техникасының өндірушілері үшін ИИДМ 
желісі бойынша мемлекеттік қолдаудың мынадай түрлері іске асырылуда:

1) ауыл шаруашылығы техникасын өндіруші мен ИИДМ арасында 
өнеркәсіптік құрастыру туралы келісімдер жасасу арқылы мемлекет тарапынан 
салық және кедендік преференцияларды беру;

2) отандық ауыл шаруашылығы техникаларын өндірушілерді 
жеңілдетілген кредит берумен қамтамасыз ету.

Қазіргі уақытта ИИДМ отандық өндірілген ауыл шаруашылығы 
техникасын оқшаулауды ұлғайту бойынша жұмыс жүргізуде.

Кәсіпкерлік Кодекске сәйкес ИИДМ мен өндірушілер арасында 
өнеркәсіптік құрастыру туралы келісім жасалады, бұл өндірушілерге салықтық 
және кедендік преференцияларды алуға, ИИДМ-ге ал ауыл шаруашылығы 
техникасы өндірісін оқшаулау деңгейін бақылауға мүмкіндік береді.

Сонымен, ИИДМ технологиялық операцияларды орындау және 50%-ға 
дейін тереңдете оқшаулауды көздейтін 8 ауыл шаруашылығы техникасын 
өндірушілермен 31 келісім жасасты.

5. Аграрлық секторға техникалық қызмет көрсететін, қажетті 
бөлшектерді жеткізетін, май ауыстыру, техникалық байқау жұмыстарын 
жүргізетін заманауи сервистік орталықтар құруды көздейтін нақты шаралар 
қарастыру сауалға қатысты.

Негізгі лизингтік компания «ҚазАгроҚаржы» АҚ-ның ауыл шаруашылығы 
техникасын жеткізушілерге қойылатын талаптарының бірі республика 
аумағында қызмет көрсету орталықтарының жарақтандырылған, оның ішінде 
білікті сервистік инженерлерінің болуы болып табылады.

Қосалқы бөлшектермен және мұнай өнімдерімен қамтамасыз ету 
бойынша, сондай-ақ ауыл шаруашылғы техникасына сервистік қызмет көрсету 
бойынша қызмет нарықтық ортада орналасқан

Қазақстан Республикасы Ұлттық экономика министрлігі Статистика 
комитетінің деректері бойынша 2019 жылғы 25 қарашадағы жағдай бойынша 
республикада қызмет түрлері бойынша жұмыс істейді: «Ауыл шаруашылығы 
техникасының, жабдықтар мен қосалқы бөлшектердің көтерме саудасы» – 570 
субъект, «Машиналар мен жабдықтарды жөндеу» (сондай-ақ ауыл 
шаруашылығы тракторлары мен ауыл шаруашылығы техникаларын жөндеу, 
техникалық қызмет көрсету) – 85 субъект.

Нарықтық экономика жағдайында өндірісті, өткізуді, сондай-ақ ауыл 
шаруашылығы техникасына сервистік қызмет көрсетуді қамтамасыз ететін 
мемлекеттік орталықтандырылған құрылымарды құру АӨК-ні дамытуға бюджет 
қаражатының өткір тапшылығы кезінде орасан зор қаржылық шығындарды 
талап ететінін атап өткен жөн. 

Бұл ретте аталған құрылымдардың рентабельділігі мен өзін-өзі ақтауы 
мәселесі тұр. 2003-2005 жылдары облыстарда құрылған машина-трактор 
станциялары өзін қаржы жағынан ақтамады және іс жүзінде жұмыс істемейді 
немесе жойылды.

Сонымен бірге мемлекеттік-жекелеген әріптестік негізінде әлеуметтік-
кәсіпкерлік корпорациялардың (бұдан әрі – ӘКК) қолдауымен құрылған СДО 
өзін жақсы жағынан көрсетті, мысалы Алматы облысында құрылған СДО.

Іс жүзінде ауыл шаруашылығы техникасын өндіретін барлық ірі 
өндірушілерде республиканың аумағында кепілдікті және кепілдіктен кейінгі 
қызмет көрсетуді, сондай-ақ қосалқы бөлшектерді және ауыл шаруашылығы 
текникасына жиынтықтауштарды жеткізуді қамтамасыз ететін эксклюзивті 

дилерлердің сервистік орталықтары бар екенін айта кету керек. Атап айтқанда, 
«Джон-Дир» компаниясының ресми дилері «Евразия Групп» ЖШС-нің ақпараты 
бойынша республика аумағында сервистік қызмет көрсету пункттерінің санын 
32 бірлікке, ал сервистік орталықтардың санын 6 бірлікке дейін арттыру 
жоспарлануда.

Осылайша, нарықтық экономика жағдайында өндірісті, сатуды, сондай-ақ 
ауыл шаруашылығы техникасына сервистік қызмет көрсетуді қамтамасыз ететін 
орасан зор қаржылық шығындарды қажет ететін мемлекеттік 
орталықтандырылған құрылымдарды құру экономикалық тиімсіз болады.

Баяндалғанды ескере отырып, өңірлік ӘКК-нің қатысуымен МЖӘ 
негізінде СДО-ны дамыту қажет деп пайымдаймыз.

Министрдің м.а.                                                                     А. Сапаров

орын. А. Т. Кусанов, тел. 555-874


